
PLAANEEM- DA VAAIKTÕSVUʹVDD 
 

Lappist mäddkåʹddkääʹvvtummuš ouddan 

vueʹssvuuʹdi mieʹldd. Tâʹvv-Lappi 

mäddkåʹddkääʹvv-voudda koʹlle Aanar, Suäʹđjel 

da Uccjokk. Vaaiktõsvuʹvdden lie Tâʹvv-Lappi 

lââʹssen Lappi mäddkåʹdd obbnes di Taarrjânnam 

da Ruõššjânnam âʹlddvuuʹd (Kartt 1).  Tâʹvv-Lappi 

mäddkåʹddkääʹvv-vuuʹdest säʹmmlai 

dommvoudda (Lääʹǩǩ sääʹmteeʹǧǧest 

17.7.1995/974) koʹlle Aanar da Uccjooǥǥ kooʹddi 

vuuʹd di Suäʹđjel kååʹddest Lappi paalǥâskååʹdd 

vuʹvdd. Nuõrttsäʹmmlai vuʹvdd lij Aanar kååʹddest 

nuõrttbeäʹlnn. 

 

Kartt 1. Tâʹvv-Lappi mäddkåʹddkääʹvv-vuʹvdd da 
vaaiktõsvuuʹd. 

LAPPI MÄDDKÅÅʹDD PLAANEEM 
 
Mäddkååʹdd plaanummša koʹlle mädkåʹddplaan, 

vuuʹdi ââʹnnem plaanummuž ohjjeei 

mäddkåʹddkääʹvv da vooudlaž 

oouʹdeemprogramm leʹbe mäddkåʹddprogramm. 

Vooudlaž oouʹdeemprograamm pirr šiõtteet 

jeäʹrben lääʹjjest, koʹst šiõtteet 

vuuʹdiooudummuž da raajõsfonddtuåim 

vaaldšem pirr. Lappi mäddkååʹdd plaanummšest 

âânn huõl Lappi lett. Mäddkååʹdd plaanummšest 

vääʹldet lokku riikksuåvtõõzz uʹvddem 

väʹlddkååddlaž vuuʹdââʹnnemtäävõõzzid. 

Mäddkåʹddkääʹvv konkretisâstt väʹlddkååddlaž 

täävtõõzzid da suåvat tõid õʹhtte mäddkååddlaž 

da pääiklaž täävtõõzzivuiʹm. Mäddkåʹddplaanâst 

jie leäkku vuõiggâdvuõttvaaiktõõzz, leša tõʹst 

vuâlgg jeeʹres mäddkååʹdd plaanummša. 

 

Lappi-suåppmõõžžâst lie õhttuum kuõʹhtt 

mäddkååddlaž plaaneemäʹššǩeeʹrj, 

mäddkåʹddstrategia 2040 da 

mäddkåʹddprogramm 2022–2025. 

 

 

Kartt 2. Lappi-suåppmõõžž meâldlaž 
pueʹttiääiʹjkartt 2040+. 

Mäddkåʹddkääʹvv 
Mäddkåʹddkääʹvv lij takaiplaan  vuuʹdi ââʹnnmest 

mäddkååʹddest leʹbe tõn vueʹssvuuʹdest. 

Mäddkåʹddkääʹvv sǩihttai 10–30 ekka. 

Mäddkåʹddkääʹvvtummuž oʹhjjad mäddââʹnnem- 

da raajjâmlääʹǩǩ di -asetõs.  Mäddkåʹddkääʹv 

preemm Lappi leett väʹlddõs. 

Priimmâmtuʹmmstõõǥǥ läittmõõžž vuäitt piijjâd 

Tâʹvv-Lääʹddjânnam vaaldšemvuõiǥõʹsse. 

 

Mäddkåʹddkääʹv čuäʹjtet kaart âʹlnn. Kävva koʹlle 

še kääʹvvmeârkkmõõžž da –meärrõõzz. Lââʹssen 

kävva kooll čiõlǥtõs, koʹst čuäʹjtet plaan 

täävtõõzzid, čåuddmõõžži vuâđaid da kovvõõzz di 

vaaiktõõzzi ärvvtõõllmõõžž (MRL 29 §). 

Mäddkåʹddkääʹvest čuäʹjtet vuuʹdi âânnmõõžž da 

aassâmkåʹddraajõõzz vuâđđjurddjid da čuäʹjtet 

mäddkååʹdd ooudâsviikkâm beäʹlnn taarblaž 

vuuʹdid. Vuʹvddvaʹrrjummšid čuäʹjtet tåʹlǩ tõn 

beäʹlnn da nuʹtt tärkka ǥu vuuʹdi âânnmõõžž 

kuõskki väʹlddkååddlaž leʹbe mäddkååddlaž 

täävtõõzzi beäʹlnn leʹbe mäŋggsab ǥu õõut 

kååʹdd vuuʹdi âânnmõõžž õʹhtte suåvtummša lij 

tarbbân. (MRL 25§ 4. mom.) 

 

 

TÂʹVV-LAPPI MÄDDKÅʹDDKÄÄʹVV 2040 
 
Tâʹvv-Lappi mäddkåʹddkääʹv 2040 täävtõssân lij 

vuäǯǯad voudda pukid mäddââʹnnem-maallid 

kuõskki mäddkåʹddkääʹvv, koin jaukkeet voudda 

ääiʹjben raavuum Tâʹvv-Lappi mäddkåʹddkääʹvv. 

 

Tâʹvv-Lappi mäddkåʹddkääʹv 2040 takai 

täävtõssân lij jäʹrjsted vuuʹdi âânnmõõžž da 

raajjmõõžž nuʹtt, što tõʹst raajât oudldõõzzid 

šiõǥǥ jieʹllempirrõʹsse di ooudeet ekolooglanji, 

täälʼlânji, sosiaalʼlanji da kulttuurlânji ǩeâllʼjeei 

ouddnummuž. Täävtõssân lij še staanâd juõʹǩǩka 

vuässõõttâmvueiʹttemvuõđ aaʹšši valmštõõllma, 

plaaneem šlaaj da vuârrvaaiktemvuõđ, 

äʹšštobddâm määŋgbeällsažvuõđ di ääʹv 

teâđtummuš. 

 

Tâʹvv-Lappi mäddkåʹddkääʹv 2040 loopplaž 

täävtõõzz täʹrǩsmõʹvve iiʹjji 2017–2018 äiʹǧǧen 

täävtõs-saǥstõõllmõõžži da kääʹvvhämmaz 

vuâđald. Täävtõõzzid täʹrǩsmõʹvveš še eeʹjj 2022 

čâhčča jeäʹrben kooʹddi beäʹlnn. Tâʹvv-Lappi 

mäddkåʹddkääʹv juurd lij: 

 

1) õhtteed vuuʹdi âânnmõõžž takainallšem 

plaanmõõžž oouʹdeemstrategiaid 

2) taʹrǩsted raavuum Tâʹvv-Lappi 

mäddkåʹddkääʹvest åårrai 

vuʹvddvaʹrrjummšid da meärrõõzzid. 

3) väʹldded lokku lääʹjjšeâttmõõžžâst šõddâm 

muttâz 

Tâʹvv-Lappi mäddkåʹddkääʹvv 2040 raajât 

obbmäddkåʹddkävva. Viõʹǩǩe puäʹđeen 

mäddkåʹddkääʹvv jaukkad ääiʹjab Tâʹvv-Lappi 

mäddkåʹddkääʹv, kååʹtt vuäǯǯai lääʹjjviõǥǥ 

28.1.2008. 

 

Lappi leett väʹlddõs tuʹmmji såbbrest 17.5.2021 

maaccted Tâʹvv-Lappi mäddkåʹddkääʹv 2040 

oʹđđest valmštõõllmõʹšše. 

 

 
Kartt 3. Terhi Tuovinen / Lappi materiaalbaŋkk 

 
 
 
 
PLAANEEM VUEʹLǦǦEMSÂÂʹJ DA 
TAARBŠUM ČIÕLǤTÕÕZZ 
 

Väʹlddkååddlaž vuuʹdââʹnnemtäävtõõzz lie 

vueʹssen mäddââʹnnem- da raajjâmlääʹjj meâldlaž 

vuʹvddââʹnnem oʹhjjeemriâžldõõǥǥâst. Tõin 

tuʹmmad riikksuåvtõs. Täävtõõzz vuäiʹtte 

kuõskkâd aaʹššid, koin lij 

 vuʹvddraajõõzz, vuuʹdi âânnmõõžž leʹbe 

jååttlõk- leʹbe energiasäiʹmmõõzz beäʹlnn 

meeraikõskksaž leʹbe veiddsab ǥu 

mäddkååddlaž miârktõs; 

 miârkteei vaaiktõs meersaž kulttuur- 

leʹbe luâttärbba; leʹbe 

 väʹlddkååddlânji miârkteei vaaiktõs 

ekolooglaž ǩeâllʼjemvuõʹtte, 

vuʹvddraajõõzz täälʼlažvuõʹtte leʹbe 

miârkteei pirrõshääitai veälttmõʹšše. 

Mäddkååʹdd plaanummšest da jeeʹres 

vuʹvddââʹnnem plaanummšest âlgg ââʹnned huõl 

väʹlddkååddlaž vuʹvddââʹnnemtäävtõõzzi lokku 

väʹlddmest nuʹtt, što oouʹdeet tõi teâuddjummuž. 

 

Riikksuåvtõs tuʹmmii väʹlddkååddlaž 

vuʹvddââʹnnemtäävtõõzzi pirr 14.12.2017. 

Tuʹmmstõõǥǥin riikksuåvtõs koʹrvvai 

riikksuåvtõõzz eeʹjjest 2000 tueʹjjeem da 2008 

taʹrǩstem tuʹmmstõõǥǥ väʹlddkååddlaž 

vuʹvddââʹnnemplaanin. Oođuum väʹlddkååʹddlaž 

vuʹvddââʹnnemtäävtõõzz puõʹtte viõʹǩǩe 

1.4.2018. 

 

Väʹlddkååʹddlaž vuʹvddââʹnnemtäävtõõzz lie 

juõkkum vittân jeeʹres äʹššobbvuõttân: 

 Tåimmjeei aaššâmkååʹdd da ǩeâllʼjeei 

liikkummuš 

 Viõkkšõs jååttlõkriažldõk 

 Tiõrvvsallaš da staanlaž pirrõs 

 Jieʹllemviõkksaž luâtt- da kulttuurpirrõs di 

luâttreeʹǧǧesvuõđ 

 Ođsmõõvvâmoddsaž energiahuõll 

 

 

Mäddkåʹddkääʹvvtõõzz vuâđđan tueʹjjuum da 

tuejjeemnalla åårrai pååđ čiõlǥtõõzz: 

 

Tuejjuum čiõlǥtõõzz 

 

 Jååttlõkriâžldõk da 

poojâsǩeäinnõhttvuõđčiõlǥtõs (2019) 

 Väʹlddčuõkku 5 jååttlõkriâžldõõǥǥ Suäʹđjel 

čõkkpääiʹǩest -čuâǥǥasõhttvuõđčiõlǥtõs 

(2019) 

 Geolooglaž reeʹǧǧesvuõđ, påʹnnčääʹʒʒ da 

lâuʹŋŋpuuttõʹsse suåvlaž jieʹǧǧ -čiõlǥtõs 

(2019) 

 Luâtt- da kueʹstelmčiõlǥtõs / Natura-čiõlǥtõs 

(2019) 

 Suäʹđjel piõggviõkkčiõlǥtõs (2018) 

 

 

Tuâj vueʹlnn åårrai čiõlǥtõõzz 

 

 Suäʹđjel–Kihttel–Ylläs-kõõsk 

ǩeäinnõhttvuõđčiõlǥtõs 

 Lappi piõggviõkkčiõlǥtõs 2022 Suäʹđjel 

beäʹlnn 

 

VUÂRRVAAIKTÕS 
 

Vuârrvaaiktõs kääʹv valmštõõllmen âlgg jäʹrjsted 

nuʹtt, što tõin ǩeäi jälstummša, tuejjummša leʹbe 

jeeʹres jieʹllma kääʹvv vuäitt miârkteeinalla 

vaaikted, di veʹrǧǧniiʹǩǩin da õõutstõõzzin, koi 

tåimmvuuʹd plaanummšest ǩiõttʼtõõlât 

(vuäzzlaž), lij vueiʹttemvuõtt vuässõõttâd kääʹv 

valmštõõllma, ärvvtõõllâd kääʹvvtõõzz 

vaaiktõõzzid da ceäʹlǩǩed ǩeerjlânji leʹbe 

njäälmlânji mõõn peäʹl ääʹššest väldd (MRL 62 §). 

 

Vuäzzla vuäiʹtte uʹvdded maacctõõzz jeeʹres 

pooddin da määŋg jeeʹresnalla. Vuõssmõs vuâra 

maacctõõzz vuäitt uʹvdded kääʹv tuʹmmjem vuâlla  

puättmõõžž da vuässõõttâm- da 

ärvvtõõllâmplaan kuultem õhttvuõđâst da tâʹl, ǥu 

vuässõõttâm- da ärvvtõõllâmplaan piijât 

vueiʹnnemnalla. Mâʹŋŋlest vuäzzla vuäiʹtte 

puʹhtted ouʹdde peäʹles kääʹv valmštõõllâmpoodd 

leʹbe mušttʼted kääʹvveʹtǩǩõõzz pirr. Luõvâld 

ǩeeʹrjtum maacctõõzz vuäitt uʹvdded čõõđ 

kääʹvvproseeʹss ääiʹj. Valmštõõllâmpoodd da 

eʹtǩǩeempoodd raaukât še ciâlkâlmid Jjp-

kõõskõõzzâst, kooʹddin, kõskksaž veʹrǧǧniiʹǩǩin da 

õõutstõõzzin di tõin ministeriain, koid äʹšš kuâskk. 

 

Šoormõs vaaiktem vueiʹttemvuõđ lie 

kääʹvvproseeʹss aalǥbeäʹlnn. Pukid 

peäʹlvälddmõõžžid ǩeeʹrjeet,  mâʹte še tõn, mõõn 

nalla tõk lie vaaiktam plaanummša leʹbe tõn 

puåđõõzzid. Vuåǯǯum maacctõõzzid uuʹdet 

vastti. 

Taullõk 1. Tâʹvv-Lappi mäddkåʹddkääʹv 2040 vuäzzla da vuässõõttmõš 
 

Vueʹssbeäʹl Vuäzzla Vuässõõttmõš 

Mäddvuäʹmsteei da 
-vaaldšeei 

 Meäʹcchalltõs, privatt mäddvuäʹmsteei, 
õhttsažmieʹcc, jeeʹres mäddkåʹddkääʹvv-
vuuʹd da tõõzz raaʹjtõõvvi vuuʹdi 
mäddvuäʹmsteei 

 Kommeeʹnt täävtõõzzin da 
valmštõõllâmaunstõõzzâst di 
hämmsest valmštõõllâmpoodd 

 Jurddi da mušttʼtõõzz valmštõõllâm- 
da eʹtǩǩeempoodd vueiʹnnemnalla 
ââʹnnemäiʹǧǧen di 
noorõõttâmšõddmõõžžin almmja 

Tõk, koi jälstummša, 
tuejjummša leʹbe 
jeeʹres jieʹllma 
kääʹvv vuäitt 
miârkteeinalla 
vaaikted 

 Kääʹv vaaiktemvuuʹd aazzi, vuåkrjeei, 
põrggâz da tõi tuâjjla, stroiʹttel da tõi 
õõʹnni da tuâjjla, jieʹllemvuõʹjji harjjteei, 
maatkčeei 

 Kommeeʹnt täävtõõzzin da 
valmštõõllâmaunstõõzzâst di 
hämmsest valmštõõllâmpoodd 

 Jurddi da mušttʼtõõzz valmštõõllâm- 
da eʹtǩǩeempoodd vueiʹnnemnalla 
ââʹnnemäiʹǧǧen di 
noorõõttâmšõddmõõžžin almmja 

Veʹrǧǧneeʹǩǩ da 
jeeʹres 
vaʹstteeinallšem 

 Vuuʹd kååʹdd da jeeʹres Lappi kååʹdd, 
ministeria, Ǩeäinnkoontâr, 
MuseoKoontâr, Traficom, TUKES, STUK, 
Väʹlddouddkåʹdd, Logistikkstroiʹttel 
ouddkåʹdd, 3. logistikkrykmeʹntt, 
Äimmviõǥǥi ouddkåʹdd, Mäddviõǥǥi 
ouddkåʹdd, Sääʹmteʹǧǧ, Lappi Jjp-
kõõskõs, Lappi AVI, MuseoKoontâr , 
Siida, Lappi mäddkåʹddmuseo, 
Lääʹddjânnam Meäʹcckõõskõs Lappi, 
Meäʹcchalltõs, Tuâll, Jääkärprikatt, Lappi 
ǩeʹrddemkåʹdd, Lappi raajjväärdtõõǥǥ 
ouddkåʹdd, Lappi peälštemstrooiʹtel, 
Lappi pueʹrrvaajjâmvuʹvdd, Tâʹvv-
Vuâđđmäädd lett 

 GTK, Fingrid, Finavia, Paalǥâskooʹddi 
õhttõs 

 Kommeeʹnt täävtõõzzin da 
valmštõõllâmaunstõõzzâst di 
hämmsest valmštõõllâmpoodd 

 Täävtõs-saǥstõõllmõõžž, 
vuässõõttmõš seminaaʹre 

 MRL meâldlaž 
veʹrǧǧneǩsaǥstõõllmõõžž 
valmštõõllâm- da eʹtǩǩeempoodd 

 Ciâlkâlm valmštõõllâm- da 
eʹtǩǩeempoodd 

 Jeeʹres veʹrǧǧneǩõhttsažtuâjj čõõđ 
proseeʹss ääiʹj 

Õõutstõõzz, koi 
tåimmvuuʹd 
plaanummšest 
ǩiõttʼtõõlât 

 Lappi kauppkämmar, Lappi 
põõrǥâsneeʹǩǩ rõ, Siida, Lappi 
mäddkåʹddmuseo, Lääʹddjânnam 
luâttsuõjjlemleett Lappi kruugg rõ, 
Aanar Luâttnaʹzvaan rõ, Lappi 
raajõsäʹrbb rõ, ProAgria Lappi, MTK-
Lappi rõ, turismmõhttõõzz, 
ämmatõhttõõzz, jieʹllemvueʹǩǩjieʹllem 
õhttõõzz, meäʹcchåiddamõhttõõzz, 
museo- da dommvuʹvddõhttõõzz, 
šiilhåiddamõhttõõzz, dj. õhttõõzz 

 Energiaõhttõõzz, njeäʹššhuõllõhttõõzz, 
juâkk-kååʹdd, kueʹllšeeʹllemvuuʹd, 
kueʹllšeeʹllemkååʹdd, sijddtåimmkååʹdd, 
paalǥâskååʹdd, pääiklaž 
luâttsuõjjlemõhttõõzz, dj. pääiklaž 
õhttõõzz 

 Taarb mieʹldd saǥstõõllmõõžž 
intreʹssjooukivuiʹm 

 Täävtõs-saǥstõõllmõõžž, 

vuässõõttmõš seminaaʹre 

 Kommeeʹnt täävtõõzzin da 
valmštõõllâmaunstõõzzâst di 
hämmsest valmštõõllâmpoodd 

 Jurddi da mušttʼtõõzz valmštõõllâm- 
da eʹtǩǩeempoodd vueiʹnnemnalla 
ââʹnnemäiʹǧǧen di 
noorõõttâmšõddmõõžžin almmja 

MÄDDKÅʹDDKÄÄʹV POODD DA 
TEÂĐTUMMUŠ 
 

Mäddkåʹddkääʹvvtõõzz pooddin, siiskõõzzâst, 

noorõõttâmšõddmõõžžin, hämmsi da eʹtǩǩõõzzi 

vueiʹnnemnalla ââʹnnmest di vueiʹttemvuõđin 

peäʹlvälddmõʹšše teâđtet tän-nalla: 

• iʹlmmtõõzzivuiʹm, kuultõõzzivuiʹm, 

teâđtõõzzivuiʹm da artikklivuiʹm 

• kooʹddi kääʹvvtemǩiõčldõõǥǥi õhttvuõđâst 

• lõõstin, pääiklaž lõõstin da kooʹddi 

teâđtemneävvain 

• Lappi leett da kooʹddi iʹlmmtõstaaulin 

• Lappi leett (www.Lapinliitto.fi) da kooʹddi 

interneʹttdommseeidain 

• Sosiaalʼlaž mediast 

  

 

 

Veerǥlaž kuultõõzzid tuejjeet lääʹddǩiõʹlle da 

koolm sääʹmǩiõʹlle (tâʹvv-, nuõrtt- da 

aanarsääʹmm). Kuultõõzzid õlmstââʹttet Lappi 

leett da kooʹddi iʹlmmtõstaaulin da täin lõõstin: 

Inarilainen, Lappi Kansa, Sompio. Äʹššǩiiʹrjid 

jåårǥlââʹttet taarb mieʹldd vuässas sääʹmǩiõʹlle. 

Peäʹlvälddmõõžžid vuäitt tueʹjjeed sääʹmǩiõʹlle da 

noorõõttâmšõddmõõžžin vuäitt ââʹnned tuulk. 

Taullõõǥǥâst 2 kuâsttai iiʹjji 2015–2021 

kääʹvvtõsproseʹss da äiʹǧǧtaull. Taullõõǥǥâst  3 

kuâsttai  oʹđđest valmštõõllma valddum Tâʹvv-

Lappi mäddkåʹddkääʹv 2040 kääʹvvtõsproseʹss da 

vuâđđeei  äiʹǧǧtaull 

Taullõk 2. Tâʹvv-Lappi mäddkåʹddkääʹv 2040 kääʹvvtõsproseʹss da jurddum äiʹǧǧmeäʹr 
 

Tuʹmmstõk/ tåimm 2015 2016 2017 2018 2019 2020 2021 

1. Tuʹmmstõk mäddkåʹddkääʹv 
raajjmõõžžâst 

           

2. Altteemsååbbar            

3. Vuässõõttâm- da 
ärvvtõõllâmplaan (VÄP) 

           

4. Ohjjeeijoouk nõõmummuš            

5. Tuʹmmjem vuâlla pueʹttem 
kuultõs 

           

6. VÄP pirrõsministeriaaʹje 
räʹjjlažjânnmi kuullâm vääras 

           

7. Vuâđđčiõlǥtõõzz            

8. Täävtõõzz            

9. Kääʹvvhämmaz, vaajtõsmääin, 
vaaiktõõzzi ärvvtõõllmõš 

           

10. Čõõnâsjoukksaǥstõõllmõõžž da 
seminaar 

            

11. Veʹrǧǧneǩsaǥstõõllmõš            

12. Saǥstõõllmõš Sääʹmtiiʹǧǧin (9 §) di 
Saaʹmi siidsåbbrin (sääʹmlääʹǩǩ) 

           

13. PHL 53 § meâldlaž saǥstõõllmõš            

14. Kääʹvvhäämas vueiʹnnemnalla, 
ciâlkâlm 

           

15. NOORÕÕTTÂMPOODD ALMMJA            

16. Čiõlǥtõõzzi tiuddummuž / Natura-
ärvvtõõllmõõžž 

           

17. Kääʹvveʹtǩǩõs            

18. Saǥstõõllmõš Sääʹmtiiʹǧǧin (9 §) di 
Saaʹmi siidsåbbrin (sääʹmlääʹǩǩ) 

           

19. PHL 53 § meâldlaž saǥstõõllmõš            

20. Kääʹvveʹtǩǩõs taarbšeen 
pirrõsministeriaaʹje räʹjjlažjânnmi 
kuullâm vääras 

           

21. Veʹrǧǧneǩciâlkâlm            

22. Veʹrǧǧneǩsaǥstõõllmõš            

23. Kääʹvveʹtǩǩõs vueiʹnnemnalla            

24. NOORÕÕTTÂMPOODD AALMJA            

25. Kääʹv valmštõõllmõš 
priimmâmnalla 

           

26. Kääʹv priimât            
27. Kääʹv praavmõš            
28. Kuultõõzz da teâđtõõzz            

29. Ohjjeeijoukk            

30. Mäddkåʹddhalltõs            

31. Mäddkåʹddväʹlddõs            

Taullõk 3. Oʹđđest valmštõõllma valddum Tâʹvv-Lappi mäddkåʹddkääʹv 2040 kääʹvvtõsproseʹss da vuâđđeei 
äiʹǧǧtaull 

Tuʹmmstõk/ tåimm 2021 2022 2023 
 

2024 

1. Väʹlddõõzz tuʹmmstõk 
mäddkåʹddkääʹv 
maacctummšest 

        

2. Kääʹv oʹđđest alttummuž         
3. Vuässõõttâm- da 

ärvvtõõllâmplaan (OAS) 
peeiʹvtummuš 

        

4. Ǩeäinnõhttvuõđčiõlǥtõõzz 
alttummuž 

        

 Täävtõõzz kääʹv 
juätkkplaanummša 

        

5. Ohjjeemjoouk oʹđđest 
nõõmummuž 

        

6. Čiõlǥtõõzzi tiuddummuž 
taarbšeen 

        

7. Veʹrǧǧneǩciâlkâlm         
8. Kääʹvvehdtõs 

pirrõsministeriooʹje räʹjjlaž 
jânnmi kuullmõõžž vääras 

        

9. Sääʹmlääʹjj da sääʹmteʹǧǧlääʹjj 
9§ meâldlaž saǥstõõllmõõžž 

        

10. PHL 53§ meâldlaž 
saǥstõõllmõš 

        

11. Veʹrǧǧneǩsaǥstõõllmõš         
12. Kääʹvvehdtõs vueiʹnnemnalla         

13. NOORÕÕTTÂMPOODD 
AALMJA 

        

14. Kääʹvv-valmštõõllmõš 
priimmâmnalla 

        

15. Kääʹvv priimât         

16. Kääʹv praavmõš         
17. Kuulltõõzz da teâđtõõzz         
18. Ohjjeemjoukk         
19. Mäddkåʹddhalltõs         

20. Mäddkåʹddväʹlddõs         

 

 

RIIKK RAAJID RÂSTLDEEI 
PIRRÕSVAAIKTÕÕZZ   
 

Kääʹvvtõsmõõntõõllmõõžžâst suåvldet riikki raajid 
râstldeei pirrõsvaaiktõõzzi beäʹlnn mäddââʹnnem- 
da raajjâmlääʹjj 26 a -lååǥǥ. Riikk raajid râstldeei 

pirrõsvaaiktõõzzid kuõskki mäddââʹnnem- da 
raajjâmlääʹjj muuttâs puõʹđi viõʹǩǩe 1.1.2017. 
 
Mäddââʹnnem- da raajjâmlääʹjj 206 a § mieʹldd 
jõs miârkteei pirrõsvaaiktõõzz vuäiʹtte šõddâd 
Lääʹddjânnam õõlǥteei meeraikõskksaž 
suåppmõõžž vueʹssbieʹllen åårrai riikk voudda, 

leʹbe jõs miârkteei riikk, koon pirrõsvaaiktõõzz 
kueʹsǩǩe, tõn räukk, pirrõsministeriast âlgg 
ââʹnned huõl iʹlmmtem- da saǥstõõllâmtuâjast 
kõõččmõõžžâst åårrai riikkin. 
 
Mäddââʹnnem- da raajjâmlääʹjj 206 b § mieʹldd 
jõs pirrõsministeria ǩeäčč, što kääʹv tieuʹddmest 
lie miârkteei pirrõsvaaiktõõzz, pirrõsministeria 
âlgg iʹlmmtet vaaiktõõzzi ärvvtõõllmõõžžâst da 
tååimtet ââʹnnemnalla åårrai aunstõõzz nuuʹbb 
riiʹǩǩe. Nuuʹbb riiʹǩǩe tåimtemnalla åårrai 
aunstõõzz âlgg kääʹv raajjâm ouddnem poodd 
tiuddeet kääʹvvčiõlǥtõõzzin ǥu tõt lij 
valmštõõvvâm. 
 
Lappi leett halltõõzz priimmâm vuässõõttâm- da 
ärvvtõõllâmplaan tååimteš pirrõsministeriaaʹje 
mõõntõõllmõõžž vääras. Pirrõsministeria vuõlttii 
4.7.2017 iʹlmmtõõzz Taarrjânnam riiʹǩǩe. 
Taarrjânnam riikk pirrõsveʹrǧǧneǩ vaʹsttii 
16.8.2017 Teän kååʹdd leeʹd haaʹleʹmen 
vuässõõttâd Tâʹvv-Lappi 
mäddkåʹddkääʹvvprosessa. 
 
 

VAAJTÕSMÄÄIN 
 
Vaajtõsmääin šâʹdde jeeʹres beäʹli jeeʹresnallšem 

da vueiʹtlvânji risttreiddsaž täävtõõzzin di 

pueʹttiääiʹjkaarti pannaainâsvuõđâst. 

Vaajtõsmäänaid ooʒʒât, ärvvtõõlât da verddõõlât 

jeäʹrben täävtõs- da häämaspooddin. 

Vaajtõsmäinnsa räʹtǩǩummuž leʹbe 

vaajtõsmäinnsa čuõkku õʹhtte vueiʹvvmeärra 

piâssmõõžžâst vueiʹtte âânned seʹst še vaalmâš 

mäddkåʹddkääʹv. Vaajtõsmääin vuäiʹtte šõddâd 

ouddmiârkkân täin aaʹššin: 

• narodtäävtõõzz 

• tuâjjpäiʹǩǩtäävtõõzz 

• aassâmkåʹddraajõs: kõõsktummuš / pååđai 

raajjmõš, oouʹdeemnalla åårrai siid 

• energiačåuddmõõžž 

• kuåivâstuåim vuʹvddvaʹrrjõõzz 

• mieʹcc âânnmõš: meäʹcctääll / 

puäʒʒhåiddmõš / virksmâttmõš / 

suõjjlummuš / turismm 

• jååttlõkõhttvuõđ: tarbb da puʹttvuõtt 

• turismmkõõskõõzzi seämmanallšemvuõtt / 

jeeʹresnallšemvuõtt 

 

VAAIKTÕÕZZI ÄRVVTÕÕLLMÕÕŽŽ 
 
Vaaiktõõzzi ärvvtõõllmõõžž liâ kõskksaž vueʹss 

kääʹvvtummšest. Vaaiktõõzzid kuõskki teâđ 

puuʹtʼtet da ââʹnet äuʹǩǩen kääʹvproseeʹss ääiʹj. 

Kääʹvvtummšest vaaiktõõzzi ärvvtõõllmõõžž 

vuâđđââvv mäddââʹnnem- da raajjâmläkka  di 

asetõʹsse. 

 

Vaaiktõõzzi čiõlǥtummuš kääʹv raajjmen (MRL 

9§): 

 

Kääʹv vuâđđan âʹlǧǧe leeʹd kääʹv miârkteei 

vaaiktõõzzid ärvvtõõlli plaanmõš da tõn 

oudldõʹstti tuʹtǩǩummuš da čiõlǥtõõzz. Kääʹv 

vaaiktõõzzid čiõlǥteʹmmen vääʹldet lokku mii 

kääʹv tuâjjan lij da tõn juurd. 

Kääʹv raajjmen âlgg taarbšum meäʹrin čiõlǥted 

plaan da taʹrǩstõõllâmnalla åårrai 

vaajtõsmääinai teâuddmõõžž pirrõsvaaiktõõzzid, 

mieʹldd looǥǥeeʹl aassâmkåʹddtäälʼlaž, 

sosiaalʼlaž, kulttuurlaž da jeeʹres vaaiktõõzzid. 

Čiõlǥtõõzz âʹlǧǧe tueʹjjeed tõn vuuʹdest obbnes, 

koin kaaʹvin vueiʹtet ärvvtõõllâd åårram kõskksaž 

vaaiktõõzz. 

 

Vaaiktõõzzi čiõlǥtummuš kääʹv raajeen (MRA 1§): 

 

Mäddââʹnnem- da raajjâmlääʹjj (132/1999) 9 §:st 

jurddum kääʹv vaaiktõõzzid čiõlǥteʹmmen 

vääʹldet lokku ääiʹjben rajjum čiõlǥtõõzzid di 

jeeʹres čiõlǥtõõzzi tarbbsallašvuõʹtte vaaikteei 

aaʹššid. Čiõlǥtõõzzin âlgg vuäǯǯad riʹjttjeei 

teâđaid, što vueiʹtet ärvvtõõllâd plaan 

čõõđtummšest jäänmõsân vaaikteei kõõsktem da 

pannvuõiǥâs vaaiktõõzzid: 

1) oummi jeällmõõžžid da jieʹllempirrõʹsse; 

2) mädd- da kaʹllioolže, čäcca, aimmu da 

äimmõʹsse; 

3) rääʹss- da jieʹllišlaajid, luâđ 

määŋghämmsažvuõʹtte da 

luâttreeʹǧǧesvuõđid; 

4) vuʹvdd- da aassâmkåʹddraajõʹsse, 

aassâmkåʹdd- da energiaraajõʹsse di 

jååttlõʹǩǩe 

5) gååradkaʹrtte, kueʹstlma, kulttuurpirrõʹsse da 

rajjum pirrõʹsse; 

6) jieʹllemvueʹǩǩjieʹllem tåimmjeei 

ǩeâšttõõttmõõžž ooudummša. 

Ooudbeäʹlnn peäggtum ool Tâʹvv-Lappi 

mäddkåʹddkääʹvest 2040 ärvvtõõlât vaaiktõõzzid 

sääʹmkulttuuʹre da äimmõs-muttsa di 

paalǥâskooʹddi mieʹldd. 

 

Mäddkåʹddkääʹv čåuʹddem kõskkvuõtt 

väʹlddkååddlaž vuʹvddââʹnnemtäävtõõzzid da 

mäddkååddlaž täävtõõzzid ärvvtõõlât nuʹtt 

valmštõõllâm- ǥu eʹtǩǩeempoodd. Taʹrǩstõõlât še 

mäddkåʹddkääʹv siiskõsõõlǥtõõzzi (MRL 28§) 

teâuddmõõžž. Natura 2000 -vuuʹdid šõddi 

vaaiktõõzzid ärvvtõõlât mâŋŋa ǥu tarbb lij 

smiõttum da taarb mieʹldd ärvvtõõllmõõžž 

tuejjeet luâttsuõjjlemlääʹjj 65 § meâldlânji. 

 

Mäddkåʹddkääʹv čõõđtem vaaiktõõzzid ärvvtõõlât 

mäddââʹnnemnaaʹli mieʹldd, meârkkam- da 

meärrõõzzi mieʹldd di taarb mieʹldd vooudlânji. 

Kääʹv čõõđtem vaaiktõõzzid ärvvtõõlât še 

obbvuõttân. Vaaiktõõzzi ärvvtõõllmõõžž tuejjeet 

tiuddeeʹl tõid čõõđ kääʹv valmštõõllâmproseeʹss. 

 

Vaaiktõõzzi ärvvtõõllâm-mõõntõõllmõššân ââʹnet 

plaaneemaunstõʹsse vuâđđneei 

äʹšštobddiärvvtõõllmõõžžid, tuâjjpaaʹjid di jeeʹrab 

čiõlǥtõõzzin da YVA-mõõntõõllmõõžžin vuåǯǯum 

teâđaid. 

 

Vaaiktõsärvvtõõllmõõžži tiuddummšest suåvat 

saǥstõõllmõõžžin veʹrǧǧneǩ- da 

õhttsažtuâjjbeäʹlivuiʹm. Vaaiktõõzzi ärvvtõõllmõš 

lij kõskksaž vueʹss vuârrvaaikteei plaanummšest 

da tõõzz vuäitt vaaikted mäddkåʹddkääʹv 

valmštõõllmõõžž jeeʹres pooddin. 

 

 

Mäddkåʹddkääʹv vaaiktõõzzi ärvvtõõllmõš 

sääʹmkulttuuʹre 

 

Tâʹvv-Lappi mäddkåʹddkääʹv 2040 diõtt altteeš 

sääʹmkulttuurtuâjj-joouk, koon tuâjjan leäi 

ärvvtõõllâd mäddkåʹddkääʹv vaaiktõõzzid 

sääʹmkulttuuʹre. Sääʹmkulttuurtuâjj-joouk 

šiõttummuš da tuâjjanouddmõš vuâđđõʹvve 

sääʹmteeʹǧǧ da Lappi leett kõõskâst jiõllum 

saǥstõõllmõõžžid, kooi täävtõssân leäi Akwé: Kon 

-mõõntõõllmõõžž suåvvtummuš 

mäddkåʹddkääʹvvtõõzzâst. Saǥstõõllmõõžžâst 

puõʹtteš kuuitâǥ räʹtǩǩummša, koon mieʹldd 

mäddkåʹddkääʹv valmštõõllmõõžžâst čõõđtet 

sääʹmkulttuuʹre till'lõõvi vaaiktõõzzi ärvvtõõllmõš 

nuʹt, što Lappi lett päʹlǩǩad õõut sääʹmkulttuur 

äʹšštobddi di alttad tuâjj-joouk. Sääʹmteeʹǧǧ 

halltõs nõõmti såbbrest 5/2018, 23.4.2018, 

sääʹmkulttuur tuâjj-joouk norrõõzz da 

sääʹmkulttuur äʹšštobddi. 

 

 

Tuâjj-joouk täävtõssân leäi kõskksaž 

sääʹmkulttuuʹre õhttneei vuâđđčiõlǥtõõzzi 

noorrmõš/raajjmõš, vaaiktõõzzi rajjõs, 

taʹrǩstõõllmõš da ärvvtõõllmõš di lääiʹveei tååimi 

taʹrǩstõõllmõš. Tuâjj-joouk tuâjj rääʹjtõõvi sääʹm 

dommvõudda. Tuâjj-joukk noorõõđi 29.5.2018, 

16.8.2018 11.9.2018, 25.9.2018, 30.10.2018, 

16.11.2018 da 7.1.2019. Lââʹssen Tuâjj-joukk 

vuässõõđi mäddkåʹddkääʹvvseminaaʹre 27.–

28.9.2018. 

 

Sääʹmkulttuurtuâjj-jouk vuõlttii Lappi leett 

halltõʹsse 3.12.2018 ǩeeʹrjeelm (peiʹvvuum 

30.10.2018), koʹst tuâjj-joukk iʹlmmti, što jiâ tõʹst 

leäkku õudldõõzz viikkâd čõõđ tõõzz čuäjtum tuâj 

ärvvtõõllâd kääʹv vaaiktõõzzid sääʹmkulttuuʹre 

mäddkåʹddkääʹvvhämmaz ââʹneeʹl seʹst kueiʹt 

vuʹvddvaʹrrjõõzz haʹŋǩǩõõzzid, kook liâ mettkääʹv 

mieʹldd čårstõknalla šuur da kookkas vuällai; 

Jiõŋŋmiâr ǩeäinnlinjjõs da 400 ǩilovoolt 

viõkkliâdggjoođâs. 7.1.2019 õnnum Lappi leett da 

sääʹmkulttuurtuâjj-joouk saǥstõõllmõõžžâst ääʹšš 

raʹvvješ. 

 

Vaaiktõõzzi ärvvtõõllmõõžž sääʹmkulttuuʹre 

tuejjeet Lappi leett jiijjâs tuâjjan nuʹt, što 

säʹmmlaid  vuässââʹttet ärvvtõõllmõõžž 

raajjmõõžžâst. 

Kartt 4. Terhi Tuovinen / Lappi materiaalbaŋkk 

 

MAACCTÕS VUÄSSÕÕTTÂM- DA 

ÄRVVTÕÕLLÂMPLAANÂST 
 

Maacctõõzz vuässõõttâm- da 

ärvvtõõllâmplaanâst vuäitt uʹvdded čõõđ 

kääʹvvtemproseʹssääiʹj. Ääiʹjtässʹsaž VÄP lij 

vuäǯǯmest Lappi leettast di leett dommseeidain  

https://www.lapinliitto.fi/aluesuunnittelu/maaku

ntakaavoitus/vireilla-olevat-

maakuntakaavat/pohjois-lapin-maakuntakaava/  

VÄP piijât vueiʹnnemnalla tuʹmmjem vuâlla 

pueʹttem kuultõõzz õhttvuõđâst. 

 

 

 

 

ÕHTTVUÕĐTEÂĐ 
 
Mäddkåʹddkääʹv rääjj Lappi leett koontâr. 

Kääʹvvtemtuâj tuärjjeed Lappi leett halltõs 

nõõmad ohjjeeijoouk. Ohjjeeijouʹǩǩe koʹlle: 

 Aanar kåʹdd 

 Suäʹđjel kåʹdd 

 Uccjooǥǥ kåʹdd 

 Tâʹvv-Lappi vuʹvddõhttsažtuâj kåʹddõutstõs 

 Sääʹmteʹǧǧ 

 Lappi Jjp-kõõskõs (jieʹllemvueʹjj, jååttlõk, 

pirrõs) 

 Ǩeäinnkoontâr 

 Lääʹddjânnam Meäʹcckõõskõs Lappi 

 Meäʹcchalltõs 

 Paalǥâskooʹddi õhttõs / paalǥâskååʹdd 

 MTK rõ 

 Lappi kauppkämmar 

 Lappi põõrǥâsneeʹǩǩ 

 Maatkčembeäʹl eeʹttkâsttmõš 

 

 

Konttrest õhttvuõttooumžen tåimmje 

plaaneeijååʹđteei Paula Qvick, mäddkåʹddpiisar 

Juha Piisilä, pirrõsäʹšštobddi Tiina Elo di 

vuʹvddplaaneei Kaisa Kinnunen.   

 

 

Lappi lett, vuʹvddplaaneem: 

 

Plaaneeijååʹđteei Paula Qvick 

040 653 2996 

paula.qvick@lapinliitto.fi 

 

Mäddkåʹddpiisar Juha Piisilä 

040-711 8382 

juha.piisila@lapinliitto.fi 

 

Pirrõsäʹšštobddi Tiina Elo 

040 669 2501 

tiina.elo@lapinliitto.fi 

 

Vuʹvddplaaneei Kaisa Kinnunen 

040-4801719 

kaisa.kinnunen@lapinliitto.fi 

 

Hallituskatu 20 B, 96100 Rovaniemi 

E-mail: info@lapinliitto.fi 
PL 8056, 96101 Rovaniemi 

Lååʹǩǩ snimldõõǥǥ: 

Ouddlåʹǩǩ: Jani Ylinampa / Lappi materiaalbaŋkk 

Tuâǥǥbuž låʹǩǩ: Adventure by Design / Lappi materiaalbaŋkk 

